
ring déwek, ngadakang ngardiang pianak asapoenika. Tan papegatan sedih manahipoené, ngamanahin boeat kalatjoeran pinakipoené, Aloem-aloemin ipoen pianakipoené kakénkén boedal ka oemah palekadanipoené, toer mangdé ngoetangné mocani, nanging Ni Madé Poerni tan wénten njak. Doeaning sapoenika réhing spoen kadoek latjoer, banggajang pisan, tan gingsir ipoen boeat patjang mikoekoehin kalatjoeranipoen nggih raraman Ni Madé Poerniné, soekat poenika raris tan djoari malih nelokin pianak kalih mantoe, santoekan oening ring sikian toca djelegan kewanten, boeat ring papineh alitan ring raré. Sapoenika indikipoené raraman Ni Kiadé Poerniné, docaning ipoe: tan oening ring déwek madrebé tjoetjoe toer ngantos kelih, ngalantoer tan oening ipoené ring pianak sampoen padem. Asapoenika indikipone Mén Soedana poenika. Inggih mangkin Mén Soedana poenika sampoen padem, matinggalan pianak moeam asiki, poenika mawasta I Soedana, kaempoe antoek raramanipoené moeani kéwanten. Pan Soedana poenika kantoen manggeh indik kamomoan manahipoené, marep ring anak loeh, Sané mangkin taler ipoen ngrereh patjang timpal, waoe loematja-latja, doeaning wénten raraosan kapiarsa, sakadi pangendag rentjanané poeniki. Sané ngraos poenika tan lian Mén Tirta sareng Pan Soedana. Mén Tirta poenike taler baloe, toer ngempoe pianak loeh adiri, sané kawastanin Ni Tirta. Doeaning ipoen mriki ka oemah Pan Soedanané, wantah pisadianipoen patjang noembas daoen pisang anggén ipoen madolan, sawiréh gaginan Men Tirtané goemanti ngadol adjengan semeng2 ring tenten pradésaniponé. Pan Soedana sada sring mapangedihen ring Mén Tirta, boeat tan lian patjang kanggén timpal, kadjak matak ala-ajoe, soeka ping kalih doehka, salaminipoen sami maoerip. Poenika doeaning ipoen masaoer:

— ,,Jén toeah beli njak ngisinin sapangedihan tiangé kajang kawekas-wekas, tiang njak lakar ngidepang sapakon beliné ring tiang.”

— ,,Ento sing kené Loeh, jan soeba mirib ada sig oekoedan beliné wawidén Loehé, toer jéning soeba beneh pineh beli, boeina jen? kasidan ban beli mangedoh beli toeara nagingin pamidin Loché. Apa krana kéto, dong ké bes boeat pesan njet beliné ngoeloengang tresna madan, moelihé tekéning oekoedan Loehé. Soeba dja beli kéné latjcer. Jen boeat djoemah dini, djati pesan

